
క॥ పెరుగును గావుత  చికురో

   త్కరము శిర శ్చుబుక గండతలముల భద్రా

   కరణము వేయింపక యుం

   దురుగాత మహర్షికోటితో నేనయగుచున్. 178  

   

క॥ మొరయునుగావుత ముందఱ

   మొరసెడు దుందుభులు వెనుకమొగమై యనిలో

   నఱ నిదురయు నఱ కడుపును

   బొరయఁగఁ బూనుదము వీరపూర్ణ వ్రతమున్. 

సీ॥ ఈశ్వర పదభక్తియెపుడు మానఁగరాదు

              మధుమాంస సేవన మఱగరాదు.

    బంగారు పట్టు వల్వలు గట్టఁగారాదు

              భోగకోటుల వంకఁ బోవరాదు

    కామాది శత్రు వర్గము లంటరాదు స

              త్యంబు శౌచము విడనాడరాదు

    త్యాగంబుఁ గల నైనఁ దగ్గనీయంగరా

              దాత్మ నిగ్రహము పోనాడరాదు 

              

గీ॥ మాన ముత్తమధనమౌట మఱువ రాదు

   ధర్మమే దైవమనుబుద్ధి తలఁగరాదు 

   నిఖిల జగములు మాఱొడ్డి నిలుచుఁగాక    

   దేశభక్తిని విడనాడి తిరుగరాదు. 

